
Дзяржаўная ўстанова адукацыі«Пяршайская сярэдняя школа»
Апісанне вопыту педагагічнай дзейнасці
Інфармацыйны блок
Актуальнасць вопыту
        Калі гаварыць пра вучняў, то сёння яны сутыкаюцца з інфармацыйнай лавінай з розных крыніц. Дзецям неабходна ўменне не столькі запамінаць, колькі кадзіраваць вялікі аб’ём звестак, будаваць лагічныя ланцужкі разважанняў. Практыка паказвае, што вывучыць на памяць правілы магчыма, але пры пераводзе іх з кароткачасовай памяці ў доўгачасовую страчваецца больш за 70% інфармацыі, і сёння такі метад неэфектыўны. Роля настаўніка, мне думаецца, не проста ў тым, каб даць інфармацыю, а прымусіць вучняў аналізаваць, разважаць, супастаўляць — гэта значыць вучыць школьнікаў адпаведным прыёмам здабывання інфармацыі самастойна.
Асабліва мяне хвалююць слабыя вучні, многім з якіх не хапае часу 
на засваенне тэмы. Вопыт паказвае, што пры выкарыстанні традыцыйных падыходаў да вывучэння новага матэрыялу большасць вучняў не могуць 
з першага ўрока ні зразумець матэрыял, ні засвоіць яго, ні хутка завучыць. Гэта і абумоўлівае, па маіх назіраннях, праяўленне, а затым і нарастанне пасіўнасці. Слабыя вучні замыкаюцца ў сабе і становяцца нябачнымі для класа і, што вельмі сумна, для настаўніка.
Як вядома, любы арфаграфічны навык заснаваны на веданні правіл. Аўтары сучасных падручнікаў беларускай мовы імкнуцца адаптаваць 
іх фармулёўкі для разумення малодшымі школьнікамі. Тым не менш,пры засваенніправілвучаньсустракаепэўныяцяжкасці. Так, пры дамініруючымнаглядна-вобразным мысленні інавыку чытання, які фарміруецца, вучням пачатковыхкласаўдаводзіццачытаць і асэнсоўваць тэарытычны матэрыял, часта аформленыпрыдапамозе складана-залежных сказаў.Яквынік, удакладняеццаразуменнесутнасці,патрабуеццанеаднаразовае перачытванне правіла. Усё гэта ператварае фарміраванне арфаграфічных навыкаў у сумную 
і стамляючую дзейнасць. Цяжка дабіцца вынікаў на ўроку, калі вучні неактыўныя. 
Значыць, у іх прападае матывацыя да вывучэння прадмета, што вядзе 
да зніжэння якасці ведаў. 
Часта, вывучаемыя правілы ў свядомасці вучня не звязаны паміж сабой 
і не ўспрымаюццаяк адзінае цэлае. І калі настаўнік не праводзіць спецыяльнай работы па сістэматызацыі вывучанага,фарміраванне ў свядомасці вучняў цэласнага, сістэмнага ўяўлення пра тую або іншую арфаграфічную заканамернасць будзе ўскладнена.
Кожны настаўнік ведае, што вывучанае правіла не гарантуе ўменне пісаць граматна. На жаль, пры фарміраванні арфаграфічных навыкаў часта «выпадае» такі выжны этап, як стварэнне механізма пераводу правіла ўканкрэтнае практычнае дзеянне.
Як дапамагчы дзецям? Як аблегчыць успрыняццетэарытычнага матэрыялу ісадзейнічаць хуткаму яго запамінанню, асэнсаванаму і больш трываламу? Гэтыя пытанні хвалююць мяне, і сваю ролю, як настаўніка, бачу ў тым, 
каб дапамагчы вучням актывізаваць сваю дзейнасць, фарміраваць уменне выкарыстоўваць тэарытычныя веды на практыцы.
За амаль 25 гадоў працы ў школе ў мяне сфарміравалася сістэма работы, асновай якой сталі схемныя і знакавыя мадэлі — вывады, што нараджаюцца на вачах у дзяцей падчас тлумачэння матэрыялу і афармляюцца ў выглядзе табліц, картак, чарцяжоў, малюнкаў і г.д.
Ад традыцыйнай нагляднасці схемныя і знакавыя мадэлі адрозніваюцца тым, што з’яўляюцца апорай думкі, апорай дзеяння. Школьнікі будуюць адказ, карыстаючыся схемай, чытаюць яе, працуюць з ёй. Знікае скаванасць, страх перад адказам, нагрузка на памяць. Вучні пазбаўляюцца механічнага завучвання правіл і фармулёвак. Выкарыстоўваючы схемныя і знакавыя мадэлі, неабходна памятаць, што яны не павінны быць «мёртвымі», а павінны падключацца да работы па тэме на кожным этапе ўрока і падчас актывізацыі апорных ведаў на ўроках па іншых тэмах. Толькі тады яны дапамогуць настаўніку лепш вучыць, а дзецям лепш вучыцца.
На маю думку, схемныя і знакавыя мадэлі дапамагаюць асэнсавана ставіцца да тлумачэння настаўніка і адказаў аднакласнікаў, алгарытмізуюць работу на вучэбных занятках, лагічна звязваюць этапы ўрока і ўрокі па канкрэтнай тэме, забяспечваюць хуткасць думкі, свабоду разважанняў, доказаў, павышаюць матывацыю, працуюць на эфектыўнасць кожнага этапу ўрока, дапамагаюць згуртаваць клас падчас работы.
Выкарыстанне набораў схем, табліц, сімвалаў дае магчымасць спалучаць лагічны, навуковы, псіхалагічны, кантралюючы аспекты навучання. Гэта дазваляе вучням разважаць свабодна і не баяцца дапусціць памылку. Тэорыя ствараецца сумесна з дзецьмі праз апору на іх веды. Эмацыянальная рэакцыя на новае «Гэта мы ведаем!» выклікае станоўчы псіхалагічны настрой. Аптымальныя суадносіны тэарэтычных і практычных ведаў падчас работы выключаюць зазубрыванне. Разам з тым, як паказвае практыка, школьнікі вучацца гаварыць: дасканала адпрацоўваецца мова вучэбнага прадмета, яго тэрміналогія, узмацняецца сэнсавая нагрузка на трэніровачны матэрыял.
Выкарыстанне апорных схем на ўроках – лічу важным момантам у маёй 
рабоце.
Мэта педагагічнага вопыту:
Тэарэтычна абгрунтаваць і метадычна забяспечыць павышэннеэфектыўнасці ўрока і якасці засваення ведаў на ўроках беларускай мовы праз выкарыстанне схем-апор.
Задачы педагагічнага вопыту:
1) вывучыць асноўныя падыходы сучаснай педагогікі да праблемы выкарыстання нагляднасці ў пачатковай школе;
2) высветліць эфектыўнасць выкарыстання схем і апор для павышэння якасці навучання;
3)садзейнічаць творчаму патэнцыалу і развіццю здольнасцей вучняў пераносіць веды з вучэбнай сітуацыі на практыку;
4) на практыцы разгледзець стварэнне і выкарыстаннетабліц і схем з улікам сучасных патрабаванняў.
Працягласць работы над вопытам:
Работа па выкарыстанні схем-апор вядзецца мной даўно. А вывучэнне эфектыўнасці выкарыстаннясхем-апор, табліц і алгарытмаў на ўроках беларускай мовы вядзецца з 2013 года. У ходзе работы была вывучана навукова-метадычная літаратура, вопыт педагога-наватара Лысянковай С.М. па выкарыстанні схем-апор на ўроках у пачатковай школе.
Сабраны практычны матэрыял для выкарыстання на ўроках беларускай мовы.
Апісанне тэхналогіі вопыту
	Вядучая ідэя вопыту
Усім вядома праўдзівасць – дзеці любяць добра вучыцца. Трывалыя веды –гэта вынік настойлівай працы. Псіхолагамі даказана, што веды, засвоеныя без станоўчых эмоцый, не становяцца карыснымі. Вучань на ўроку чытае, піша, адказвае на пытанні, але пасіўнае ўспрыманне і засваенне не могуць быць апорай трывалых ведаў. Як выпрацаваць у дзіцяці звычку да працы, як навучыць яго запамінаць, папярэджваць памылку, умацоўваць упэўненасць у поспеху, як навучыць дзіця развіваць мысленне?
Якія метады навучання найбольш эфектыўныя: славесныя, наглядныя ці практычныя? Найбольш распаўсюджаныя – славесныя метады, якія дазваляюць педагогу перадаць большыаб’ём інфармацыі, паставіць перад вучнем праблему, паказаць шляхі яе рашэння. Але не трэба занадта захапляцца празмерным выкарыстаннем гэтай групы метадаў, паколькі для малодшых школьнікаў характэрна наглядна-вобразнае мысленне. Славесныя метады не даюць магчымасці дабіцца трывалага засваення вучэбнага матэрыялу, сфарміраваць неабходныя ўменні і навыкі.
Граматнае выкарыстанне наглядных метадаў і ўмелае іх спалучэнне са славеснымі, павышае эфектыўнасць навучання, працаздольнасць дзіцяці, абуджае цікавасць да навучання.
Бясспрэчна роля практычных метадаў навучання ва ўмацаванні сувязі тэорыі з практыкай. Але разам зтым, і гэтыя метадытаксама немогуцьвырашыць усіх задач навучання,інакш кажучы, не забяспечваюць сістэматычнага і глыбокага засваення тэарытычных ведаў, развіцця мовы, абстрактнага мыслення.
Вучэбныя сродкі нагляднасці аблягчаюць успрыманне тэарытычнага матэрыялу,садзейнічаюць хуткаму яго запамінанню, прычым не механічнаму, а свядомаму і больш трываламу, паколькі пры такой падачы інфармацыі наглядна дэманстрыруюцца лагічныя сувязі паміж з’явамі мовы.Нездарма руская народная прыказка гаворыць, што лепш адзін раз убачыць, чым сто разоў пачуць. Калі настаўнік пры тлумачэнні новага матэрыялу выкарыстоўвае яркія прадметы, карцінкі, малюнкі дзяцей, нават слабыя прымаюць удзел у працы, адказваюць на пытанні, робяцьправільныя вывады. Сур’ёзныя цяжкасці паяўляюцца пры пераходзе ад яркай, даступнай нагляднасці да большсур’ёзнага матэрыялу, калі на аснове добра засвоеных вывадаў трэба будаваць свае суджэнні. А гэта часта ў некаторых вучняў не атрымліваецца, яны не могуць ні зразумець з першага разу, ні хутка завучыць. 
Гэта і абумоўлівае праяўленне, а затым і нарастанне пасіўнасці.Для запамінання найбольш складаных паняццяў на ўроку важна выкарыстоўваць 
у рабоце настаўніка розныя тэхналогіі, у тым ліку і алгарытміраванне,
і выкарыстанне схем і табліц.
Навукова-метадычнае абгрунтаванне вопыту
Яркім прыхільнікам ідэі выкарыстання апорных схем (сігналаў) з’яўляецца настаўнік-наватар В.Ф.Шаталаў, які стварыў тэхналогію інтэнсіфікацыі навучання на аснове схемных і знакавых мадэлей вучэбнага матэрыялу. 
«Рэцэпт поспеху вучня просты: неабходна верыць ў дзіця, і пры самай нязначнай магчымасці даваць яму выказацца, каб над ім не вісеў страх адзнакі, страх аддалення і асуджэння. А па-другое, настаўніку неабходна вельмі дакладна ўсё тлумачыць» [8, с.112]. 
Значэнне схем і алгарытмаў пры фарміраванні ўстойлівых ведаў і ўменняў падкрэсліваюць вядомыя вучоныя-практыкі С.М.Лысянкова, П.Я.Гальперыні 
і іншыя. Так, П.Я. Гальперыні пісаў: «Чаму знакі, а не словы? Таму што словы толькі паведамляюць тое, аб чым трэба думаць, а знакі выступаюць як аб’екты, з якімі можна непасрэдна дзейнічаць»[2, с. 7]. 
Фізіялагічныя магчымасці галаўнога мозга па засваенню тэарытычных паняццяў значна вышэй патрабаванняў, якія ўтрымліваюцца ў праграме.
Як сцвярджае І.Падласы,«зачас школьнага навучання вучню прыходзіцца засвойваць 30000 паняццяў, што ў10разоўменш магчымасцей дзіцяці».
Аўтар робіць вывад, што«ніякай інфармацыйнай перагрузкі аб’ектыўна не існуе. Калі яна ёсць, то адчуваецца як псіхічная стомленасць, выкліканаяфактарамі не інфармацыйнага паходжання». І.Падласы падкрэслівае, што эфект перагрузак утвараецца з-за дрэннай арганізацыі навучання, няўмення кіраваць работай мозга, адсутнасцю граматнай дыдактычнай апрацоўкі матэрыяла.
Сутнасць вопыту
Як вядома, у кожнага чалавека працуюць у рознай ступені ўсе тры механізмы памяці: слыхавая, зрокавая, рухальная. І калі ў працэсе навучання ўсе яны мэтанакіравана выкарыстоўваюцца, то ўзровень новага матэрыялу павышаецца. Пры тлумачэнні новага матэрыялу пры дапамозе апорных сігналаў працуюць зрокавая і слыхавая памяць, прычым спосаб запамінання не механічны, а заснаваны на ўстанаўленні сэнсавага разумення сігналаў. Пры ўзнаўленні апорных канспектаў, як кантрольным моманце засваення ведаў, падключаецца рухальная (маторная) памяць.Такім чынам, схема як сродак нагляднасці ў навучанні з'яўляецца не столькі ілюстрацыяй, якая даецца паралельна з вусным або пісьмовым выкладаннем матэрыялу, колькі ключом да вырашэння практычных задач, схема актывізуе не толькі пазнавальную, 
але і разумовую дзейнасць навучэнцаў, тым самым, матывіруючы вучня, робячы яго паспяховым. Праца са схемай вучыць уменню вылучаць галоўнае 
ў вывучаемым матэрыяле, спрыяе развіццю лагічнага мыслення вучняў.
Сімвалічная нагляднасць (схемы чарцяжы, літарныя формулы, табліцы) садзейнічаюць інтуацыйнаму рашэнню праблемы. Графічныяапоры яквід знакава-сімвалічных сродкаў выконваюцьэўрыстычную функцыю. Адгэтуль магчымасці валодання імі. 
Фарміраванню сістэмнасці ведаў садзейнічае ўстанаўленне сувязі новага 
матэрыялу з раней вывучаным. У гэтым крыюцца перадумовы не толькі да бачання новых праблем, але і да больш эфектыўных іх рашэнняў. Важна прадухіленне магчымай страты школьнікамі агульнай арыенціроўкі 
ў вывучаемым матэрыяле. Апошняе часта правакуецца вялікім аб’ёмам матэрыялу і працягласцю, «расцягнутасцю»у час працэсу яго засваення.
Дадзеная праблема добра выказана Ш.А. Аманашвілі: «Навучанне, якоенакіравана на засваенневучнямі асобныхчастак цэлагаі прадугледжвае, што засваенне ўсіх частак цэлага непазбежна прывядзе да самогацэлага, хутчэй будзесадзейнічать таму,што дзеці будуць блукаць «утрохсоснах», дрэвы бачаць, але не заўважаюць лесу. Такое навучанневыклікае за сабой падрыў матывацыйнай функцыі вучэбна-пазнавальнай дзейнасці»[1, с. 192].
Для прадухілення вышэй абазначаных праблем пасля паведамлення назвы новай тэмы ці паслязнаёмства з вывучаемай з'явай наўзроўні азначэння (калі гэта неабходна) вучням мэтазгодна прапанаваць устанавіць сувязь новай тэмы 
з раней вывучанымі.У найбольш складаных для школьніка выпадках аб сувязях новай тэмы з раней вывучанай можа зрабіць настаўнік, выкарыстоўваючы апору. 
Графічныя апоры дапамагаюць:
значнапавысіць трываласць засваення ведаў, так як забяспечваюць сістэмнасць ведаў (гэта неабходная ўмова апошніх);
скарачаюць аб’ём матэрыялу і прадстаўляюць яго ў лёгкауспрымаемай форме (сцісласць інфармацыі – гэта адзін з прыёмаў трывалага запамінання).
Што такое апорнаясхема? Апорная схема – гэта аформленыя ў выглядзе табліц, картак, чарцяжоў, рысунка, вывады, якія нараджаюцца ў момант тлумачэння. Ад традыцыйнай нагляднасці яны адрозніваюцца тым, што служаць апорамі думкі, апорамі дзеяння. Школьнікі будуюць свой адказ, карыстаючыся схемай, чытаюць яе, працуюць з ёй. Ні адзін з іх пры гэтым не адчувае сябе бездапаможным. На апорную схему можна глядзець, калі адказваеш каля дошкі, - ацэнка не знізіцца. Няхай яна дапамагае кожнаму, пакуль трывала не адкладзецца ў памяці. І час эканоміцца: чакаць, пакуль дзіця ўспомніць правіла, зразумее, як яго ўжыць і, нарэшце, нешта скажа, ужо не трэба. Схема становіцца алгарытмам развагі і доказу, а ўся ўвага накіравана не на запамінанне або выкарыстанне зададзенага, а на сутнасць, разважання, усведамленне прычынна-следчых залежнасцей і сувязяў.
Табліцы – найбольш распаўсюджаны, традыцыйны від дапаможнікаў па мове, якія рэалізуюць зрокавую нагляднасць. Вядучае месца табліц сярод іншых сродкаў зрокавай нагляднасці вызначаецца тым, што яны забяспечваюцьдоўгачасовае, практычнанеабмежаванаеўчасе экспанаваннне моўнага матэрыялу.Табліцы простыя ў выкарыстанні(для дэманстрацыі іх не патрабуюцца складаныя дадатковыя прылады).
У адрозненні ад плаката, табліца падае не толькі зрокавы матэрыял, але і пэўную групіроўку, сістэматызацыю. Такім чынам, усамой таблічнай форме закладзены магчымасці для шырокага выкарыстання прыёму параўнання, які аблегчыць разуменне вывучаемага матэрыялу. 
Вялікае распаўсюджынне атрымалі так называемыя табліцы-схемы. З усіх існуючых формаў найбольш распаўсюджаны схемы, якія ўяўляюць сабою арганізацыю тэарытычнага матэрыялу ў форме графічнага вобразу, які паказваеі зрокава падкрэсліваесуадносіны ізалежнасцьз’яў,якія характарызуюць пэўную моўную праблему (граматычную, арфаграфічную, пунктуацыйную 
і іншыя). 
Між тым даказана шляхам вопыту, што сістэматычнае выкарыстанне аднаго і таго ж метадычнага прыёмуздольнапрыдаць складанаму працэсу навучання пэўную цэласнасць і стабілізаванасць. Апорныя схемы па розных тэмах праграмы дапамагаюць, у адным выпадку своечасова папярэдзіць памылку, а ў другім - прапрацаваць дапушчаную тут жа на ўроку, у трэцім - правесці прафілактычнае абагульняючае паўтарэнне ў франтальных 
і індывідуальных заданнях.
Працуючы са схемай на ўрокахбеларускай мовы, неабходна ўлічваць
і этапы навучання, ступень падрыхтаванасцівучняўда ўспрыняццяаналізу схемы, іх здольнасці самастойна састаўляць і запісваць падобную інфармацыю, правяраць яе, расшыфроўваць незнаёмы запіс, аформлены ў выглядзе схемы, 
і іх здольнасць і ўменне карыстацца ім ў працэсе моўнага аналізу. Вялікае значэнне для поспеху такой работы мае змест і афармленне такой схемы, 
якая з'яўляецца абектам складанагалагічнага аналізу.
Адно з патрабаванняў – стараццаўжываць усхеме як мага меншую колькасць слоў. У схеме павінны ўжывацца тыя графічныя абазначэнні,да якіх прывык вучань, якія ён хутка расшыфроўвае (слова,сказ, знак канчатка, суфікса і іншыя)
Вельмі важная ўмова ў рабоце са схемамі – гэта тое,што яны павінны абавязкова падключацца да работына ўроку, а не вісець без дзеяння. Толькі тады яны дапамогуць настаўніку лепш вучыць, а дзецям – вучыцца.
Выкарыстанне апорных схем і алгарытмаў пры вывучэнні мовы набывае ўсё большую папулярнасць.Прымяненне апорных схем і алгарытмаў, 
якія ўключаюць неабходныя кароткія арыенціры і ўяўляюць сабой адначасова пазнавальную, даведачную і інструктыўную апору, забяспечвае больш высокую арфаграфічную і моўную граматнасць навучэнцаў, дазваляе скараціць колькасць правілаў, якія трэба запамінаць, устанавіць сувязь паміж асобнымі напісаннямі. У выніку арфаграфія перастае быць зводам разрозненых правілаў, навучэнцы бачаць у ёй сістэму, што палягчае ім і разуменне, і запамінанне.
Апорныя схемы «…актывізіруюць дзяцей на ўроку, арганізуюць уважлівасць да тлумачэння настаўніка і адказу таварыша, разнастаяць работу 
на ўроку. Павышаецца цікавасць да вучобы.Дзеці хутчэй думаюць, хутчэй пішуць, свабодна разважаюць. У цэлым забяспечваецца высокая арганізацыя кожнага этапа ўрока, дружная работа класа» [7, с. 22]. А гэта значыць, 
што выкарыстанне схем-апор на ўроку беларускай мовы павышае якасць ведаў па гэтым прадмеце. 
Засваенне правілаў па беларускай мове напрамую залежыць ад памяці дзіцяці. Механічнае завучванне я выключыла адразу – гэта нецікава, сумна 
і цяжка для вучня пачатковых класаў
Ужо ў першым класе на ўроках навучання грамаце вучні сутыкаюцца са схемамі. Складаюцца схемы са слоў, сказаў. Таму адразу стараюся зацікавіць дзяцей да працы са схемамі і табліцамі, вучу правільна «чытаць»схему, інакш кажучы, разумець яе сэнс. Раблю гэта праз гульнявыя заданні «Раскадзіруй», «Угадай задуманае слова», «Пастаў парамі», «Да сваіх сцяжкоў» і іншыя.
Не менш важна навучыць дзяцей фіксаваць прыметы таго ці іншага моўнага матэрыялу з дапамогай умоўных знакаў. Маючы вопыт такой дзейнасці, вучні змогуць актыўна ўдзельнічаць у стварэнні апорнай схемы. Таксама прапаную дзецям гульнявыя заданні. Напрыклад «Хто ў доміку жыве». Вучням прапануецца прыдумаць шыльду, якая інфармуе пра тое, што ў доміку «жывуць»словы, якія заканчваюцца на галосны гук ці зычны, мяккі ці цвёрды, словы з двух складоў і г.д.
Схема-апора дапамагаедзецям усвядоміць, асэнсаваць усё, што адбываецца на ўроку, выдзеліць галоўнае, растлумачыць, даказаць свае дзеянні. Забытае правіла можна прачытаць па схеме. Схемы-апоры забяспечваюць 
і больш высокую працаздольнасць, а таксама энергічны тэмп урока. Неабходныя для выканання заданняў правілы дзецям не трэба ўзгадваць, трацячы на гэта каштоўны час урока: яны чытаюць іх па схемах. Чытаюць сёння, заўтра. Праз тыдзень ужо не чытаюць - засвоілі, здабылі свядомы навык работы ў адпаведнасці з правілам. Паступова апора становіцца непатрэбнай - спачатку моцным, потым сярэднім, потым і слабым. Адрозненне толькі 
ў тэрміне карыстання ёю: для адных дзень, для іншых тыдзень, для трэціх – месяц.
Схемы знаходзяцца таксама ў «Сшытку-даведніку», які маецца ў кожнага вучня і вядзецца ўсе гады навучання ў пачатковай школе. Для кожнага вучня 
я друкую гэтыя схемы, табліцы, алгарытмы, а потым вучні іх наклейваюць у свае «сшыткі-даведнікі». Матэрыялам сшытка дзеці могуць карыстацца пры неабходнасці на ўроку ў час практычнай работы, пры выкананні дамашняга задання.
Вучні паспяхова засвойваюць вучэбны матэрыял, калі праяўляюць пазнавальную самастойнасць. З гэтай мэтай выкарыстоўваю прыём алгарытмізацыі. Алгарытмы спрыяюць развіццю ў вучняў лагічнага мыслення, фарміраванню навыкаў самакантролю пры вырашэнні арфаграфічнай задачы.Вучань назірае, параўноўвае, выдзяляе галоўнае, абагульняе, робіць вынікі.
Напрыклад, тэма «Правапіс галосных о, э – а».
А зараз давайце паспрабуем прымяніць наша новае правіла на практыцы. Я прапаную вам выканаць практыкаванне. Давайце прачытаем, што неабходна зрабіць у практыкаванні.
А як вы будзеце выбіраць, якую літару трэба ўставіць?
Складаем план нашых дзеянняў. (Адначасова ён з’яўляецца на дошцы).
1. Стаўлю націск.
2. Склад націскны – пішу оабо э.
3. Склад ненаціскны – пішу а.
Для таго, каб убачыць, наколькі асэнсавана дзеці працуюць па алгарытму, выкарыстоўваю заданні «Закончы алгарытм», «Аднаві алгарытм».
Здольнасць вучняў правільна «чытаць» схему, інакш кажучы разумець яе сэнс, выпрацоўваецца пры дапамозе спецыяльных заданняў. Напрыклад:
1. Уважліва пазнаёмцеся са схемай. Паспрабуйце пераказаць яе змест словамі.
2. Падкрэсліце прыкладамі кожнае становішча схемы.
3.Паспрабуйце пры дапамозе схемы коратка запісаць змест арфаграфічнага правіла.
4. Разгледзьце схему. Што трэба ведаць і ўмець, каб не рабіць памылак на гэта арфаграфічнае правіла? Ці дапамагла вам адказаць на гэтае пытанне схема?
5. Якія звесткі з'яўляюцца галоўнымі для гэтага арфаграфічнага правіла? Як яны адлюстраваны ў схеме? 
Галоўная задача настаўніка – распрацаваць першапачатковыя апорныя схемы і табліцы, а на ўроках матываваць, арганізаваць, каменціраваць, выкарыстоўваючы патэнцыял вучняў (Дадатак 1)
Аналізуючы выкарыстанне схемных і знакавых мадэлей на ўроках, я прыйшла да высновы, што для запамінання матэрыялу найбольш рацыянальна працаваць з апорнымі схемамі, табліцамі, графічнымі мадэлямі, падкрэсліваннем з дапамогай графічных абазначэнняў, алгарытмізацыяй.
Пры гэтым выкарыстанне такіх мадэлей магчыма на этапе:
1. Вывучэння матэрыялу:
а) падаецца ў гатовым выглядзе, калі клас слаба падрыхтаваны;
б) складаецца (выводзіцца) калектыўна на аснове правіл падручніка, аналітычнага матэрыялу, па ўзоры.
2. Замацавання матэрыялу (як калька, на якую можна налажыць любы прыклад).
3. Кантролю, калі ў схемнай мадэлі пакідаецца «шкілет», а вучням неабходна дапоўніць яе элементамі, якіх не хапае (пры гэтым павінен захоўвацца прынцып ад простага да складанага: спачатку выдаляецца самы лёгкі матэрыял, пасля — больш складаны).
4. Схемы-апоры – добрыя памочнікі пры падрыхтоўцы дамашняга задання. Моцным вучням яны дапамагаюць выдзеліць галоўнае ў матэрыяле, а значыць, хутчэй запомніць. Слабейшым я дазваляю выконваць заданне толькі па схеме і карыстацца пры вусным адказе
На розных этапах урока свае асаблівасці выкарыстання апорных схем (Дадатак 2)
Работа са схемнымі і знакавымі мадэлямі ўскладняецца з пераходам з класа ў клас. Заснаваныя на прынцыпах шматразовага паўтарэння, паэтапнага кантролю, даволі складаныя схемныя і знакавыя мадэлі дазваляюць у поўным аб’ёме ажыццявіць асобасна арыентаваны падыход, вучыць дзяцей без прымусу, аб’ядноўваць навучанне і выхаванне, ствараць бесканфліктную вучэбную сітуацыю, адкрываюць перспектывы выпраўлення, росту і поспеху.
Выніковасць і эфектыўнасць вопыту
Выкарыстанне дадзенай методыкі пры вывучэнні беларускай мовы, несумненна, дае пэўныя вынікі.
Па-першае, значна павялічваецца аб'ём вывучаемага на ўроку матэрыялу, фарміруецца навык самастойнай працы, навучэнцы паказваюць больш трывалыя веды і ўменні па прадмеце.
Па-другое, выкарыстанне дадзенай тэхналогіі спрыяе павышэнню творчага патэнцыялу навучэнцаў, развіццю мовы, мыслення.
Выкарыстанне схем дазваляе не толькі актыўна ўключыць вучняў у вучэбную дзейнасць, але і актывізаваць пазнавальную дзейнасць дзяцей. Схемы дапамагаюць настаўніку данесці да навучэнцаў цяжкі матэрыял у даступнай форме. Адсюль можна зрабіць выснову аб тым, што выкарыстанне схем неабходна пры навучанні дзяцей малодшага школьнага ўзросту.
Значнае месца ў сваёй дзейнасці адводжу дыягностыцы ведаў – важнаму этапу працэсу навучання, таму што такім чынам здзяйсняецца зваротная сувязь паміж настаўнікам і вучнем, у ходзе якой высвятляюцца паўната ведаў вучня, прабелы і памылкі ў іх ведах.
Напачатку сваёй работы па тэме вопыту праводжу дыягностыку ведаў вучняў, каб атрымаць уяўленне пра ўзровень засваення ведаў школьнікамі. 
Праводзіцца дыягностыка трох відаў:
стартавая дыягностыка (другі тыдзень навучальнага года);
бягучая дыягностыка (тэматычная па меры вывучэння асобных тэм);
заключная (у канцы навучальнага года).
Такая работа дазваляе мне, улічваючыздольнасці дзяцей, займаць на ўрокахувесь час, што выдзяляецца для праверкі ведаў вучняў. Такая форма дыягностыкі стварае магчымасці, і для выяўлення высокаматываваных дзяцей,
і для развіцця іх здольнасцей. Прычым стартавую і бягучую работувучням дазваляю выконваць пры дапамозе схем. А восьвыніковыя – толькі самастойна (Дадатак 3)
Такім чынам, вучні адпрацоўваюць свае навыкі выкарыстання схем
і табліц пры выкананні розных практыкаванняў дома ці ў классе
і выпрацоўваюць матывацыю для ўдзелу ў конкурсах, алімпіядах (Дадатак 4, табл.1)
Мае вучні ўдзельнічаюць ў школьнай і раённайалімпіядах,міжнародным конкурсе па беларускай мове «Буслік» (Дадатак 4, табл.2)
Заключэнне
Канкрэтныя высновы і прапановы, якія вынікаюць з вопыту.
У школу дзеці прыходзяць з розным узроўнем падрыхтоўкі, а дадзены падыход дазваляе ўсім вучням працаваць на ўроку актыўна, незалежна ад здольнасцей і навучанасці, развівае арфаграфічную пільнасць. Асабліва гэта вялікая дапамога і падтрымка слабым вучням, менавіта яны лягчэй і лепш ўспрымаюць вобразы, чым стандартныя правілы. Стварэнне на ўроку апор, праца над алгарытмам, пошук вырашэння праблемы або даследаванне павышаюць узровень матывацыі, зацікаўленасці дзіцяці ва ўласнай працы, 
а гэта прыводзіць, у канчатковым выніку, да поспеху.
Схемы - апоры ў сваёй педагагічнай дзейнасці я выкарыстоўвала заўсёды. Але думаю, што яны асабліва патрэбныя цяпер, калі ў разы павялічыўся аб'ём інфармацыі. 
Падводзячы вынікі, магу сказаць, што выкарыстанне ў навучальным працэсе апорных сігналаў і схем вырашае цэлы комплекс праблем настаўніка:
для дзяцей урок ператвараецца ў займальна-пазнавальны працэс;
урок выбудаваны і з тэарэтычнага, і з практычнага боку, дзеціпрацуюць на роўных;
узмацняецца ў шмат разоў якасць засваення матэрыялу школьнікамі;
урок адпавядае новым стандартам і новым поглядам на фармат навучання.
Актуальнасць дадзенай работы значная, таму што зрокавая нагляднасць 
у моўным развіцці малодшых школьнікаў адыгрывае важную ролю.Значнае месца ў сістэме навучання займаюць графічныя апоры. Менавіта яны з’яўляюцца асноўным сродкам нагляднасці пры засваенні дзецьмі граматычнага матэрыялу. 
Апорныя схемы актывізуюць дзяцей на ўроку, засяроджваюць увагу 
на тлумачэнні настаўніка, робяць працу на ўроку разнастайнай. Павышаецца цікавасць да ўрока. Дзеці хутчэй думаюць, пішуць, не баяцца памыліцца пры адказе. Выкарыстоўваючы схемы-апоры, вучні пазбаўлены механічнага зазубрывання фармуліровак, правілаў. Яны засвойваюць іх асэнсавана, складаюць правіла па дадзенай ім схеме-апоры, выконваюць практычныя заданні. 
Па выніках анкеціравання з вучнямі 4 класа ў сакавіку 2022 года, можна зрабіць вывад, што дзеці з ахвотай ідуць на ўрок беларускай мовы, а схемы-апоры дапамагаюць ім у вучобе (Дадатак 5).
Схемы-апоры забяспечваюць больш высокую працаздольнасць, больш энэргічны тэмп заняткаў, час урока выкарыстоўваецца толькі на рашэнне пастаўленых задач. Матэрыял, прадстаўлены на апорных схемах, табліцах запамінаецца вучнямі ў большай ступені. Паляпшаецца ўспрыняцце вучэбнага матэрыялу.І ўсё гэта, дзякуючы нагляднасці да ўрока. 
Мой вопыт паказвае, што ўрокі, на якіх выкарыстоўваюцца апорныя схемы, апорныя табліцы, выклікаюць у дзяцей цікавасць да вучэбнага прадмета, пабуджаюць працаваць усіх, нават «слабых» вучняў. 
Перспектыва далейшага ўдасканалення вопыту ў сваёй прафесійнай практыцы.
Планую распрацоўку і выкарыстанне схем-апор і на іншых уроках. Такіх як матэматыка, чалавек і свет, руская мова.
Рэкамендацыі па выкарыстанні педагагічнага вопыту ў дзейнасці іншых педагогаў, магчымасці яго прымянення ў масавай практыцы.
Для атрымання паспяховых вынікаў пры рабоце з апорнымі схемамі 
я прапаную наступныя рэкамендацыі:
1. Схемы-апоры павінны не толькі падключацца да работы на ўроку, 
але і павінны вісець некаторы час, кабдзеці іх бачылі. Толькі тады яны дапамогуць лепш вучыцца. 
2. Пажадана састаўляць схему разам з дзецьмі. 
3. Не вывешваць адначасова ўсе схемы-апоры.
4. Знімаць схему-апору праз тыдзень ці два. 
Уласныя артыкулы, выступленні з дадзеным вопытам у педагагічных аўдыторыях
За перыяд работы над тэмай я ўдзельнічала ў раённым аглядзе работ 
па самаадукацыі, выступала на школьным метадычным фарміраванні настаўнікаў пачатковых класаў і выхавацелей ГПД, былі праведзеныадкрытыя ўрокіпа тэме вопыту ў 2-4 класах.

ДАДАТАК 1
Апорныя схемы
Схема 1. Словы-назвы прадметаў
 (
Словы-назвы прадметаў
)


 (

ежывыя
што?
) (
ж
ывыя
хто?
)


 (
с
онца
дрэва
) (
з
аяц
Міша
)


Схема 2. Прыметнік як часціна мовы
 (
Прыметнік
прымета прадмета
)

 (
Адзіночны лік
) (
Множны лік
Якія? Чые?
)


 (
Ніякі род
Якое? Чыё?
) (
Мужчынскі род
Які? Чый?
) (
Жаночы род
Якая? Чыя?
)




Схема 3. Аднародныя члены сказа
	Аднародныя члены сказа могуць быць
галоўныя члены даданыя члены 
дзейнік выказнік 
Журавы і качкі Дрэвы гнуцца,  З дрэў паляцела
адлятаюць    стогнуць ад ветру.    жоўтае, чырвонае, 
у вырай.    барвовае лісце.







































ДАДАТАК 2
Прыёмы выкарыстання апорных схем на розных этапах урока
1. Этап праверкі дамашняга задання.
 «Графічная абарона». 
Да  дошкі  запрашаецца  вучань,  які  павінен  растлумачыць  выкананне 
дамашняга задання. Астатнія вучні задаюць яму пытанні. Вучань дае адказы, 
пацвярджаючы сказанае пэўнай схемай або алгарытмам.
«Паметкі на палях»
У  ходзе  выканання  дамашняга  задання  (дома)  вучань  алоўкам  на  палях запісвае нумары выкарыстаных схем. Прыём выступае сваеасаблівым гарантам таго, што вучань свядома выконвае дамашняе заданне. 
2. Этап актуалізацыі ведаў вучняў 
 «Выберы памочніка»
Прапаную заданне, прашу вызначыць, наякіх ведах і ўменнях заснаванаяго выкананне, і прапаную выбраць схему або алгарытм, якія дазволяцьпаспяхова з ім справіцца.
«Выберы заданне»
Прапаную вучням апорную схему і набор разнастайных заданняў. Затым 
прашу выбраць тыя, якія можна выканаць з апорай на прапанаваную схему.
 «Выхад са строю»
Прапаную  вучням  ужо  знаёмую  схему  і  заданне.  Вучні  разумеюць,  што прапанаваная  схема  перастае  «працаваць».  Узнікае  матыў  разабрацца  ў сітуацыі,  тым  самым  «адкрыць»  новыя  веды.  
3.Этап вывучэння новага матэрыялу.
«Знайдзі заканамернасць»
 У  выніку назірання  і  выканання  практыкаванняў  вучні  заўважаюць заканамернасць і робяць вывад. Дзеці  параўноўваюць  сваю  выснову  з  правілам  у падручніку. Ствараецца апорная схема.
4. Этап засваення новых ведаў і спосабаў дзейнасці.
«Пераводчык».  Прапануецца перавесці схему ў правіла.
5. Этап прымянення ведаў і спосабаў дзейнасці.
«Рэстаўрацыя »
Прапаную  вучням  схему  з  закрытымі  элементамі.   Аднавіць  па  памяці прапанаваную схему.
6. Этап абагульнення і сістэматызацыі ведаў і спосабаў дзейнасці.
«Паравозік»
Вучні далучаюць да засвоенай схемы ўжо знаёмыя апоры, звязаныя з ёй лагічнай паслядоўнасцю.
«Каралі»
На дошцы размешчаны ў адвольным парадку апорныя схемы вывучаных моўных з’яў. Вучні злучаюць лініяй (нанізваюць на нітку адпаведныя схемы раздзела, названага настаўнікам).
7. Этап рэфлексіі і інфармавання аб дамашнім заданні.
Рэфлексія  ўрока,  на  якім  была  створана  апорная  схема  і  праведзена 
першасная  праверка  яе  разумення,  прадугледжвае  аналіз  апорнай  схемы  з пункту гледжання паслядоўнасці яе стварэння. 


























ДАДАТАК 3
Стартавая кантрольная работа (4 клас)


Выніковая кантрольная работа (4 клас)






ДАДАТАК 4

Рэзультаты выніковых кантрольных работ –Табліца 1
	Клас
	Колькасць вучняў
	5 узровень
(9-10)
	4 узровень
(7-8)
	3 узровень
(5-6)
	2 узровень
(3-4)
	1 узровень
(1-2)

	2
	10
	2(20%)
	4(40%)
	2(20%)
	2(20%)
	-

	3
	10
	2(20%)
	6(60%)
	1(10%)
	1(10%)
	-

	4
	10
	3(30%)
	6(60%)
	1(10%)
	-
	-





Удзел у алімпіядах і конкурсах –Табліца 2
	Раённая алімпіяда
2021 год (4 клас)
	Конкурс «Буслік -2020»
(4 клас)

	
Дыплом II ступені
	
У раёне 2 і 4 месцы
























ДАДАТАК 5

Вынікі анкеціравання,
[bookmark: _GoBack]праведзенага з вучнямі 4 класа ў сакавіку 2021 года

	Пытанні
	Адказы дзяцей

	1. Калі б ты быў настаўнікам,
ці выкарыстоўваў бы 
на ўроку схемы-апоры?

	Заўсёды
(8)

	Не вельмі
часта
(1)

	Не выкарыс-тоўваў бы
(1)


	2. Што дапамагае табе 
запамінаць правілы, 
змешчаныя ў падручніку?

	Зазубрыванне
(1)

	Схемы-апоры
(8)

	Шматразовае 
чытанне
(1)


	3. Ці дапамагае табе пры 
выкананні заданняў 
па беларускай мове твой 
«Сшытак-даведнік»?

	Заўсёды
(8)

	Часта
(1)

	Калі-нікалі
(1)


	4. Як ты думаеш, якая 
карысць ад выкарыстання 
схем - апор, табліц на ўроку?

	Вельмі вялікая
(8)

	Вялікая
(1)

	Няма 
карысці
(1)




Столбец1	
9-10 балаў 	7-8 балаў	5-6 балаў	3-4 балы	0.2	0.4	0.2	0.2	
Столбец1	
9-10 балаў	7-8 балаў	5-6 балаў	0.30000000000000004	0.60000000000000009	0.1	
